
Shri Veda VyasAShTakam

శ్రీవేదవ్యాసాష్టకమ్ 

(దృతవిలమ్బితం ఛన్దః )
కలిమలాస్తవివేకదివాకరం సమవలోక్య తమోవలితం జనమ్ ।
కరుణయా భువి దర్శితవిగ్రహం  మునివరం తమహం సతతం భజే ॥ ౧॥ (మునివరం
తమహం సతతం భజే
భరతవంశసముద్ధరణేచ్ఛయా  స్వజననీవచసా పరినోదితః ।
అజనయత్తనయత్రితయం  ప్రభుః  శుకనుతం తమహం సతతం భజే ॥౨॥
మతిబలాది నిరీక్ష్య కలౌ నృణాం లఘుతరం కృపయా నిగమామ్బుధేః ।
సమకరోదిహ భాగమనేకధా శ్రుతిపతిం  తమహం సతతం భజే ॥ ౩॥
సకలధర్మనిరూపణసాగరం వివిధచిత్రకథాసమలఙ్కృతమ్  ।
వ్యరచయచ్చ పురాణకదమ్బకం కవివరం తమహం సతతం భజే ॥ ౪॥
శ్రుతివిరోధసమన్వయదర్పణం  నిఖిలవాదిమతాన్ధ్యవిదారణమ్  ।
గ్రథితవానపి  సూత్రసమూహకం  మునిసుతం తమహం సతతం భజే ॥ ౫॥
యదనుభావవశేన దివం గతః సమధిగమ్య మహాస్త్రసముచ్చయమ్  ।
కురూచమూమజయద్విజయో(౧)ద్రుతం  ద్యుతిధరం తమహం సతతం భజే ॥౬॥
సమరవృత్తవిబోధసమీహయా కురువరేణ(౨)ముదా కృతయాచనః ।
సపది సూతమదాదమలేక్షణం(౩) కలిహరం తమహం సతతం భజే ॥ ౭॥
వననివాసపరౌ కురుదమ్పతి సుతశుచా తపసా చ వికర్షితౌ  ।
మృతతనూజగణం సమదర్శయత్ శరణదం తమహం సతతం భజే ॥౮॥
వ్యాసాష్టకమిదం  పుణ్యం బ్రహ్మానన్దేన   కీర్తితమ్  ।
యః పఠేన్మనుజో నిత్యం స భవేచ్ఛాస్త్రపారగః  ॥
ఇతి శ్రీమత్పరమహంసస్వామిబ్రహ్మానన్దవిరచితం  

శ్రీవేదవ్యాసాష్టకం   సమ్పూర్ణమ్  ।
౧ కురువరేణ refers to ధృతరాష్ట్రేణ

శ్రీవేదవ్యాసాష్టకమ్ 

౨ ద్విజయో refers to విజయోర్జునః
౩ సూతం refers to సఞ్జయం
The refrain తమహం సతతం భజే
is also replaced by గురువ్యాసమహం భజే
in some prints.

